Súðavíkurhreppur  -  fundargerð hreppsnefndar

36.   fundur  kjörtímabilið 1998 – 2002  

10. febrúar 2000, kl. 14.00.
 haldinn í fundarsal hreppsnefndar Njarðarbraut 14.

Árið 2000,  10. febrúar  kl. 14.00  hófst fundur  í hreppsnefnd Súðavíkurhrepps að Njarðarbraut 14.  Eftirtaldir sátu fundinn;  Salvar Baldursson,  Friðgerður Baldvinsdóttir, Barði Ingibjartsson, Anna Lind Ragnarsdóttir, Heiðar Guðbrandsson og Ágúst Kr. Björnsson sveitarstjóri.

Oddviti setti fundinn og bauð fundarmenn velkomna.   Oddviti óskaði eftir athugasemdum við fundarboð.   

Heiðar óskaði þess að auglýst útboð á fólks- og vöruflutningum til Vigur og Æðeyjar verði tekið á dagskrá þessa fundar.

Samþykkt samhljóða og verði það dagskrárliður nr. 16. í boðaðri dagskrá.

Dagskrá:

1.
Fundir nefnda.
1.1
Fundargerð fræðslu- og tómstundarnefndar dags. 9. febrúar nk.
1.2
Fundargerðir fundar  atvinnumálanefndar og Atvinnuþróunarfélags Vestfjarða 18. janúar sl.
1.3
Heimsókn atvinnumálanefndar til Fjölnis á Þingeyri.
1.4
Fundur félagsmálanefndar 7. febrúar 2000.
1.5
Fundargerð byggingarnefndar 11. janúar 2000.
2.
Áætlun um reglulega fundi hreppsnefndar árið 2000.
3.
Kæra vegna umhverfismats í Ísafirði.
4.
Minnisblöð sveitarstjóra, áramótabrenna dags.31. jan. sl., fasteignargjöld dags. 31. jan. sl., gatnagerðargjöld dags. 31. jan. sl.,  og skólamál dags. 7.feb. sl.
5.
Tillaga um aðgerðir gegn fólksflótta, fátækt, atvinnuleysi og fl. – flutningsmaður Heiðar Guðbrandsson.
6.
Fundur sveitarstjóra með forsvarsmönnum Mjólkursamlags Ísfirðinga 2. febrúar sl.
7.
Lausaganga hrossa í byggðinni og bréf til Heiðars Guðbrandssonar dags. 27. janúar 2000.
8.
Bréf til hreppsnefndar dags. 17. janúar sl. vegna verkefnis um eftirfylgni og fleira.
9.
Bréf frá Margréti Karlsdóttur í Reykjanesi dags. 6. des. sl. og 24. jan. sl.
10.
Drög að málsmeðferðarreglum varðandi veitingu  vínveitingarleyfis.
11.
Vetrar- og sumarveiði á mink.
12.
Fyrirhugaður fundur Fjórðungssambands Vestfirðing um fjárhagsstöðu sveitarfélaga og bréf sambandsins dags. 1. feb. sl.
13.
Bréf Félagsmálaráðuneytis vegna holræsareglugerðar Súðavíkurhrepps.
14.
Bréf Sæmundur Kr. Þorvaldsson dags. 28. des. sl., og skýrsla um skjólskóga á Vestfjörðum.
15.
Fundargerð Heilbrigðisnefndar Vestfjarða dags. 17. janúar 2000.
16.
Útboð á fólks- og vöruflutningum til Vigur og Æðeyjar.


1. Fundir nefnda.

1.1 Fundargerð fræðslu- og tómstundarnefndar dags. 9. febrúar nk.

Fundargerðin lögð fram og samþykkt samhljóða.

1.2 Fundargerðir fundar  atvinnumálanefndar og Atvinnuþróunarfélags Vestfjarða 18. janúar sl.

Fundargerðin lögð fram og samþykkt samhljóða.

1.3 Heimsókn atvinnumálanefndar til Fjölnis á Þingeyri.

Fundargerðin lögð fram og samþykkt samhljóða.

1.4 Fundur félagsmálanefndar 7. febrúar 2000.

Hreppsnefnd er sammála um að ekki er fært að fallast á að  þjónustustarfsemi sem um er beðið fái húsnæði í Arnarflöt 3,  það brýtur meðal annars skipulagslög.  

Hreppsnefnd beinir því til félagsmálanefndar að hafa samstarf við skólastjóra og starfinu komið fyrir sem fyrst í skólanum.

Samþykkt samhljóða.

Hreppsnefnd samþykkir að gerð verði úttekt á húsnæði skólans með tilliti til starfs eldri borgara, félagsmiðstöðvar og félagasamtaka. 

Samþykkt samhljóða.

Fundargerðin lögð fram og samþykkt að öðru leyti.

1.5 Fundargerð byggingarnefndar 11. janúar 2000.   

Hér vakti Ágúst Kr. athygli á vanhæfi sínu og vék af fundi hreppsnefndar.

Varðandi annan lið fundargerðar byggingarnefndar lagði Heiðar fram eftirfarandi tillögu:

Málinu verði vísað til byggingarnefndar, ég tel óásættanlegt að breytingar nái ekki til allra hæða hússins.

Tillagan felld með þremur atkvæðum H-lista gegn  atkvæði F-lista, Anna Lind sat hjá.

Fundargerð byggingarnefndar borin undir atkvæði og samþykkt með fjórum atkvæðum H-lista.  Heiðar sat hjá.

Hér mætti Ágúst Kr. aftur á fund hreppsnefndar.

2. Áætlun um reglulega fundi hreppsnefndar árið 2000.

Oddviti bar fram breytingartillögu við framlagða tillögu í fundargögnum um að bætt væri við fundum í mars og í apríl.

Reglulegir fundir hreppsnefndar á árinu 2000 verða því eftirfarandi;

13. janúar 2000, 10. febrúar 2000, 2. mars 2000, 23. mars 2000, 6. apríl 2000, 27. apríl 2000, 4. maí 2000, 25. maí 2000, 8. jún í 2000, 29. júní 2000, 10. ágúst 2000, 24. ágúst 2000, 7. september 2000, 28. september 2000, 19. október 2000, 9. nóvember 2000, 30. nóvember 2000, 7. desember 2000, 18. desember 2000.

Samþykkt samhljóða.

3. Kæra vegna umhverfismats í Ísafirði.

Hér vakti Salvar Baldursson athygli á vanhæfi sínu og vék af fundi.

Hreppsnefnd styður áform Vegagerðarinnar um veglínu í botni Ísafjarðar.

Samþykkt samhljóða.

Hér mætti Salvar aftur á fund hreppsnefndar.

4. Minnisblöð sveitarstjóra, áramótabrenna dags.31. jan. sl., fasteignargjöld dags. 31. jan. sl., gatnagerðargjöld dags. 31. jan. sl.,  og skólamál dags. 7.feb. sl.

Minnisblað um áramótabrennu dags. 31. janúar 2000.

Hreppsnefnd samþykkir að áramótabrenna verði framvegis ekki á vegum sveitarfélagsins.

Samþykkt samhljóða.

Minnisblað um fasteignargjöld dags. 31. janúar 2000.

Minnisblaðið lagt fram.

Minnisblað um gatnagerðargjöld dags. 31. janúar 2000.

Tillaga sveitarstjóra um gatnagerðargjöld og minnisblaðið samþykkt samhljóða.

Minnisblað um skólamál dags. 31. janúar 2000.

Minnisblaðið lagt fram.

5. Tillaga um aðgerðir gegn fólksflótta, fátækt, atvinnuleysi og fl. – flutningsmaður Heiðar Guðbrandsson.

Heiðar gerði grein fyrir tillögu sinni en hún var lögð fram með útsendum gögnum með fundarboðinu.

Oddviti tók til máls og ræddi um atvinnumál, um afkomu bænda og forsendur bændabýla og um atvinnumál í þéttbýlinu. 

Hér vék Anna Lind af fundi hreppsnefndar vegna anna.  Í hennar stað mætti Jón Grétar Kristjánsson fulltrúi H-lista.

Heiðar óskaði að fært væri til bókar ummæli oddvita í þessari umræðu  þess efni að oddviti teldi þessa tillögu ekki tímabæra.

Tillaga Heiðars sem er svohljóðandi borin undir atkvæði:

Tillaga um aðgerðir gegn fólksflótta, fátækt og atvinnuleysi, ásamt fjáröflun til framkvæmda, með sölu hlutabréfa Súðavíkurhrepps í Hraðfrystihúsinu-Gunnvöru h.f.
· Hreppsnefnd Súðavíkurhrepps samþykkir að selja hlutabréf Súðavíkurhrepps í Hraðfrystihúsinu-Gunnvöru h.f.  Við söluna verði þess gætt, eins og kostur er á, að forræði yfir bréfunum verði á höndum aðila sem hafa hagsmuna að gæta af því að félagið verði í framtíðinni sterkur bakhjarl í atvinnumálum á Vestfjörðum.

· Hreppsnefnd samþykkir að leita til Byggðastofnunar, Atvinnuþróunarfélags                 Vestfjarða, stofnana landbúnaðarins, fjárfestingafélaga annarra sem að gagni kunna að koma  við að fá hlutlausa umsögn um hvaða leiðir henti best til að reisa við atvinnulíf, og annað mannlíf í Súðavíkurhreppi.  

 

Tillagan feld með fjórum atkvæðum H-lista, gegn atkvæði F-lista.

Meirihluti hreppsnefndar óskaði svohljóðandi bókunar.

Meirihluti hreppsnefndar telur að það sé ekki rétt forgangsröðun í atvinnumálum Súðavíkurhrepps að selja hlutabréf í Hraðfrystihúsinu-Gunnvöru h.f. 

Atvinnumálanefnd Súðavíkurhrepps vinnur að því að fá ný atvinnutækifæri í sveitarfélagið í samráði við ýmsa aðila m.a. Atvinnuþróunarfélag Vestfjarða.

Skili sú vinna árangri gæti komið til greina m.a. að breyta eignaraðild í Hraðfrystihúsinu-Gunnvöru h.f. 

6. Fundur sveitarstjóra með forsvarsmönnum Mjólkursamlags Ísfirðinga 2. febrúar sl. 

Sveitarstjóri gerði grein fyrir fundi með forsvarsmönnum Mjólkursamlags Ísfirðinga þann 2. febrúar sl. þar sem þeir greindu frá áhyggjum sínum varðandi mjólkurframleiðslu á samlagssvæðinu.

Lagt fram yfirlit yfir rekstur Mjólkursamlags Ísfirðinga áranna 1993-1999, skoðunarkönnun og fleira.

Umræður urðu um hvernig sveitarstjórn gæti komið að þessum málum bænda.

7. Lausaganga hrossa í byggðinni og bréf til Heiðars Guðbrandssonar dags. 27. janúar 2000. 

Hér vakti Heiðar Guðbrandsson athygli á vanhæfi sínu.   Hann gerði stuttlega grein fyrir máli sínu. Heiðar afhenti oddvita bréf dags. 31. janúar sl. varðandi málið og samskipti við sveitarfélagið og er það móttekið af oddvita í dag.  Hér vék Heiðar af fundi.

Oddviti dreifði bréfinu á fundinum.

Hreppsnefnd er sammála um að með vísan til bréfs Heiðars fæst ekki séð að neinar ráðstafanir hafi verið gerðar til að koma í veg fyrir lausagöngu.

Að öðru leiti er ekki hægt á svo skömmum tíma að taka afstöðu til efni bréfsins. 

Hreppsnefnd er sammála um eftirfararandi bókun;

Ítrekað hefur verið kvartað við sveitarfélagið vegna lausagöngu hrossa í eigu Heiðars Guðbrandssonar og hefur lögrelan haft afskipti af  lausagöngu hrossa í þéttbýli í hreppnum.  

Með  bréfi dags. 27. janúar sl., sbr. fyrra bréf dags. 22. des.1999 hefur verið skorað á búfjáreiganda að virða bann við lausagöngu og gera ráðstafanir til að koma í veg fyrir að búfé gangi laust innan þéttbýlis. Með bréfi dags. 27. jan. sl. var búfjáreiganda gefinn frestur til 7. feb. sl. til að koma  að athugasemdum sínum hér að lútandi. Engar athugsemdir bárust innan þess frests. 

Sveitarstjóri hefur kannað hvort orðið hafi verið við áskorun hreppsnefndar sem fram kom í bréfi 27. janúar sl., en þar var búfjáreiganda gert að gera ráðstafanir til að uppfylla ákvæði samþykktar um búfjárhald og til að koma í veg fyrir lausagöngu búfjár.  Ekki hafa verið gerðar ráðstafanir til að koma í veg fyrir lausagöngu búfjár. 

Bréfi Heiðars Guðbrandssonar vísað til lögmans hreppsins og afgreiðslu málsins frestað til næsta fundar hreppsnefndar.

Samþykkt samhljóða.

Hér mætti Heiðar aftur á fund hreppsnefndar.

8. Bréf til hreppsnefndar dags. 17. janúar sl. vegna verkefnis um eftirfylgni og fleira.

Sveitarstjóri lagði fram svarbréf dags. 6. feb. sl.

Þar sem klukkan er orðin 20.30 er sveitarstjórn sammála um eftirfarandi meðferð neðangreindra dagskrárliða.

9. Bréf frá Margréti Karlsdóttur í Reykjanesi dags. 6. des. sl. og 24. jan. sl.

Dagskrárliðnum frestað.

10. Drög að málsmeðferðarreglum varðandi veitingu  vínveitingarleyfis.

Dagskrárliðnum frestað.

11. Vetrar- og sumarveiði á mink. 

Dagskrárliðnum frestað.

12. Fyrirhugaður fundur Fjórðungssambands Vestfirðing um fjárhagsstöðu sveitarfélaga og bréf sambandsins dags. 1. feb. sl.

Dagskrárliðnum frestað.

13. Bréf Félagsmálaráðuneytis vegna holræsareglugerðar Súðavíkurhrepps.

Lagt fram.

14. Bréf Sæmundur Kr. Þorvaldsson dags. 28. des. sl., og skýrsla um skjólskóga á Vestfjörðum.

Lagt fram.

15. Fundargerð Heilbrigðisnefndar Vestfjarða dags. 17. janúar 2000.

Lagt fram.

16. Útboð á fólks- og vöruflutningum til Vigur og Æðeyar.

Dagskrárliðnum frestað.

Fleira ekki gert. Fundargerð upplesin.  Oddviti óskaði eftir athugasemdum við fundargerð.    Engar athugasemdir gerðar. Fundargerð samþykkt, fundi slitið kl. 20.55.-

